

საქართველოს შრომის, ჯანმრთელობისა და სოციალური დაცვის
სამინისტროს ადამიანური რესურსების მართვისა და 
საერთაშორისო ურთიერთობების დეპარტამენტის უფროსის
მოვალეობის შემსრულებელს
ქალბატონ ნატო დოლიძეს


	
	
	ქალბატონო ნატო,

	სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრში“ შემოსული თქვენი 10.05.2018წ. №01/27246 წერილის პასუხად, რომელიც შეეხება საქართველოს შრომის, ჯანმრთელობისა და სოციალური დაცვის სამინისტროს, საქართველოს განათლებისა და მეცნიერების სამინისტროს, საქველმოქმედო ფონდ „აი იას“ და შპს „კინდ სმენას“ შორის ურთიერთგაგების მემორანდუმის გაფორმების საკითხს, ჩვენი კომპეტენციის ფარგლებში, გაცნობებთ, რომ მივესალმებით მემორანდუმის გაფორმებას და მის ფარგლებში საქართველოში სმენის არმქონე და სმენადაქვეითებულ ბავშვთა ადრეული აბილიტაცია/რეაბილიტაციის სახელმძღვანელოს (გაიდლაინის) შემუშავებას. აქვე, წარმოგიდგენთ ჩვენ მოსაზრებებს ზემოაღნიშნულ დოკუმენტთან დაკავშირებით:

1. ვინაიდან, „პერინატალური სამსახურების რეგიონალიზაციის დონეებისა და პაციენტის რეფერალის კრიტერიუმების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 15 იანვრის №01-2/ნ ბრძანების საფუძველზე, მიმდინარე წლის 1 მარტიდან, პერინატალური სერვისის მიმწოდებელ სამედიცინო დაწესებულებებს ვალდებულებად განესაზღვრათ ახალშობილთა სმენის სკრინინგული კვლევების უზრუნველყოფა, მიზანშეწონილად მიგვაჩნია გაიდლაინი აბილიტაცია/რეაბილიტაციის საკითხებთან ერთად მოიცავდეს ახალშობილთა/ბავშვთა სმენის სკრინინგის სახელმძღვანელოს (მათ შორის, სკრინინგის რეკომენდებული ასაკი, რისკ ფაქტორები, ფიზიკალური, ობიექტური გამოკვლევები და სხვა). 

2.  მიზანშეწონილად ვთვლით, გაფართოვდეს მემორანდუმის მიზანი და მის ფარგლებში შემუშავდეს ერთიანი სტრატეგია, რომელიც გაითვალისწინებს როგორც აბილიტაცია/რეაბილიტაციის საკითხებს/სახელმძღვანელოს, ასევე, სმენის დაქვეითების პრევენციას, ადრეულ დიაგნოსტიკას, ინტეგრირებულ სერვისებს და მოვლას.

3. სასურველია, „მრჩეველთა საბჭოს“ შემადგენლობაში, ადგილობრივ და საერთაშორისო ექსპერტებთან ერთად, შევიდნენ მემორანდუმის მხარეებად განსაზღვრული სახელმწიფო უწყებების წარმომადგენლები.

